
ANNOTATSIYA

Ushbu maqolada oliy ta’lim tizimida muammoli ta’lim texnologiyasining
ahamiyati, uning qo ‘llanilishi va bu asosida ta’lim samaradorligiga erishish
mumkinligi yoritilgan.

Kalit so‘zlar: muammo, ta’lim, muammoli ta’lim, muammoli ta’lim
texnologiyalari, muammoli vaziyat, yechim, natija.

AHHOTAIUSA

B oannou cmamve oceeerHa 8Aal)#CHOCNb MeEXHO102UU np05]l€MH020 06yquuﬂ 6
cucmeme evlicuieco 06pa306aHuﬂ, €e NPUMEHRERUE U B603MOIHCHOCMb 00CMuUdICeHUs HA
ee 0CHoge 00pa306amenvbHol 3P HeKkmueHoOCmu.

Knwuesvie cnoea: npobnema, o6pazosanue, npobiemMHoe 00pazosaHue,
np06]l€MHbl€ 06pa306am€]leble mexHoJlocuu, np06JZ€MHa}l cumyayus, peuleHue,
pe3yibmam.

ABSTRACT

This article highlights the importance of problem-based learning technology in
the higher education system, its application, and the possibility of achieving
educational efficiency based on this.

Key words: problem, education, problem-based education, problem-based
educational technologies, problem situation, solution, result.

KIRISH

So‘ngi yillarda ta’lim mazmunini samaradorligini oshiruvchi ta’limning bir
gator ishonchli interfaol metod va yo‘llari izlanmoqda. Hozirgi kun tajribasida
muammoli ta’lim deganda mashg‘ulotlarda o‘qituvchi-pedagoglar tomonidan
yaratiladigan muammoli vaziyatlar va ularni yechishga qaratilgan o‘quvchilarning
faol mustaqil faoliyati tushuniladi. Buning natijasida talabalar kasbiy bilimlarga,
ko‘nikmalarga ega bo‘ladi va fikrlash qobiliyatlari rivojlanadi. Muammoli ta’lim
texnologiyasida quyidagilar asos qilib belgilanadi: ijtimoiy, konstruktsiyalash, badiiy
ifodalash, ilmiy-tadgiqiy. Bu asoslarni amalga oshirish uchun quyidagilar tavsiya
etiladi: so‘z, san’at asarlari, texnik qurilmalar, o‘yinlar va boshqalar. Bu esa
bilimlarni o°‘zlashtirishning ilmiy-tadgiqot usulini yuzaga keltiradi. Muammoli

vaziyatning mohiyati — talabaga tanish bo‘lgan ma’lumotlar va yangi faktlar,
hodisalar o‘rtasidagi ziddiyatdir. Bu ziddiyat bilimlarni ijodiy o‘zlashtirish uchun
harakatlantiruvchi kuchdir.

ADABIYOTLAR TAHLILI.

Muammoli ta’limni amerikalik psixolog, faylasuf va pedagog D.Dyui 1894-
yilda Chikagoda tashkil etgan tajriba maktabida qo‘llagan. XX asrning 60-yillarida
bu yo‘nalishda tadgiqotlar olib borildi. 70-80-yillarga kelib, amaliyotga keng joriy
etildi. Muammoli o‘qitishni chuqur o‘rganish XX asrning 60-yillarida boshlangan
bo‘lib, uning asosida “Tafakkur — muammoli vaziyatdan boshlanadi” degan g‘oya
yotadi.

Muammoli ta’lim — ta’lim jarayonini olib borishda o‘quvchilar oldiga yechish
uchun muammoni qo‘yish orqali muammoli vaziyatni vujudga keltirish va
mashg’ulot davomida uning yechimini topish. Muammo o‘qituvchi tomonidan yoki
o‘quvchilar tomonidan qo‘yilishi mumkin.

Muammoli ta’lim texnologiyalari —
o‘quvchi faoliyatini faollashtirish va jadallashtirishga asoslangan.

Fikrlash psixologiyasi nuqtayi nazaridan muammoli o‘qitish g‘oyasi va
tamoyillari S.L.Rubinshteyn, M.l.Maxmutov, V.Okon, I.Y.Lerner tomonidan ishlab
chigilgan.

Muammoli ta’lim turi ilmiy-uslubiy jihatdan 3 xil ko‘rinishga ega.

1. Muammoli vaziyatni vujudga keltirish.

2. Muammoning qo‘yilishi.

3. Muammoning yechimini topish.

Muammoli vaziyatlar kiritilib, an’anaviy, bayon etish o‘quv materialining eng
maqbul tarkibi hisoblanadi. Pedagog muammoli vaziyat yaratadi, o‘quvchini uni
yechishga yo‘naltiradi, yechimni izlashni tashkil etadi. Muammoli o‘qitishni
boshqgarish pedagogik mahoratni talab etadi, chunki muammoli vaziyatning paydo
bo‘lishi individual holat bo‘lib, tabaqalashtirilgan va individuallashtirilgan
yondashuvni talab etadi.

O‘quv materialini muammoli taqdim etilishining mohiyati shundaki, unda
o‘qituvchi bilimlarni tayyor holda taqdim etmasdan, talabalar oldiga muammoli
masalalar qo‘yadi, ularni yechimining yo‘llari va vositalarini izlashga undaydi.
Muammo, yangi bilimlar va harakat usullar sari, 0‘zi yo‘lga boshlaydi.

MUHOKAMA VA NATIJALAR.
Shuni qat’iyatlik bilan ta’kidlash lozimki, yangi bilimlar ma’lumot uchun emas,
balki muammo yoki muammolarni yechimi uchun beriladi. An’anaviy pedagogik

usuldagi — bilimlardan muammoga garab — talabalar mustagqil ilmiy izlanish ko‘nikma
va malakalarini hosil qgila olmaydi, chunki ularga o‘zlashtirish uchun tayyor natijalar
tagdim etiladi. Muammoning yechimi ijodiy fikrlashni taqozo etadi. Shablonlarni
takrorlash bilan bog‘liq bo‘lgan reproduktiv psixik jarayonlar, muammoli
vaziyatlarda hech ganday samara bermaydi.

Agar inson muntazam tayyor bilim va ko‘nikmalarni o‘zlashtirishga o‘rgatilgan
bo‘lsa, uning tabiiy ijodiy qobiliyatini so‘ndirish ham mumkin; u mustaqil fikrlashni
«esdan chiqaradi» fikrlash jarayoni muammoli masalalarni yechishda a’lo darajada
namoyon bo‘ladi va rivojlanadi.

Muammoli ta’limda kechadigan jarayonlarning psixologik mexanizmi
quyidagicha bo‘ladi: inson ziddiyatli, yangi, noma’lum muammoga (muammo —
murakkab nazariy yoki amaliy masala bo‘lib, yashirin ziddiyatlarni qamrab oladi,
uning yechimi turli, hatto muqobil vaziyatlarni talab etadi) duch keladi, unda
hayratlanish, ajablanish holati paydo bo‘ladi, «gap nimada?» degan savol tug‘iladi.
Talaba noma’lum yechimni topish uchun mustaqil yoki o‘qituvchi yordamida
izlanadi.

Muammoni jamoaviy hal etishda paydo bo‘luvchi sub’ekt-ob’ekt-sub’ekt
munosabatlari ijodiy fikrlashni faollashtirishga olib keladi.

Muammoli o‘qitishning asosiy belgisi, bu ilmiy, o‘quv yoki barcha faoliyat
turlarida paydo bo‘ladigan zaruriy ob’ektiv qarama-qarshiliklar aksi hisoblanadi. Bu
esa barcha sohalarning harakatlantiruvchi va rivojlantiruvchi manbaidir. Shu sababli
muammoli o‘qitishni rivojlantiruvchi deb atash mumkin, zero uning maqgsadi —
bilimlarni, farazlarni shakllantirish, ularni ishlab chigish va yechishdan iboratdir.

Muammoli o‘qitishda fikrlash jarayoni fagat muammoli vaziyatni yechish
magqsadida joriy etiladi, u nostandart masalalarni yechish uchun zarur bo‘lgan
fikrlashni shakllantiradi.

Muammoli o‘qitish samaradorligining to‘rtta bosh sharti mavjud:

* muammo mazmuniga qarab yetarli qiziqish uyg’otishni ta’minlash;

* muammo yechimidagi har bir bosqichda paydo bo‘ladigan ishlarni bajara olish
mumkinligini ta’minlash (ma’lum va noma’lumlar nisbatining maqbulligi);

* muammo yechimida olinadigan axborotni o‘quvchilar uchun muhimligi;

 pedagog va o‘quvchi orasidagi munosabat xayrixohlik ruhida kechishi, ya’ni
o‘quvchilar tomonidan bildirilgan barcha fikr va farazlar e’tiborsiz va rag’batsiz
golmasligi zarur.

Muammoli o‘qitishning bosh psixologik-pedagogik magsadlari quyidagilardan
iborat:

» tahsil oluvchining fikrlash doirasi va qobiliyatlarini o°‘stirish, ijodiy
ko‘nikmalarini rivojlantirish;

* muammoni mustaqil yechishda va faol izlanish davrida olingan bilim va
ko‘nikmalarni tahsil oluvchilar tomonidan o‘zlashtirilishi, buning natijasida ushbu
bilim va ko‘nikmalar an’anaviy o‘qitishdagidan ko‘ra ancha mustahkam bo‘lishi;

* nostandart muammolarni ko‘ra oluvchi, qo‘ya oluvchi va yecha oluvchi
o‘quvchining faol ijodiy shaxsini tarbiyalash;

* kasbiy muammoli fikrlashni rivojlantirish — har bir aniq faoliyatda o‘zining
xususiyatlariga egaligi.

Ta’limning an’anaviy usulidan muammoliga o‘tish muvaffaqiyati, quyidagi ikki
omil bilan belgilanadigan «muammolik darajasi»ga bog‘liq bo‘ladi:

* muammoning murakkablik darajasi — mazkur muammo doirasida tahsil
oluvchi uchun ma’lum va noma’lumlar nisbatiga ko‘ra aniqlanadi;

* muammo yechimida tahsil oluvchi ijodiy ishtirokining ham jamoaviy, ham
shaxsiy hissalari hisobga olinadi.

Muammoli o‘qitishning uchta asosiy shakli mavjud:

1. O‘quv materialini muammoli bayon etish — ma’ruzaviy mashg‘ulotlarda
monolog tarzda, seminar mashg‘ulotlarida esa dialog tarzda olib boriladi. O‘qituvchi
ma’ruza paytida o‘quv materialini bayon etayotganida muammoli masalalar tuzadi va
ularni o‘zi yechadi, talabalar esa yechimlarni izlash jarayoniga fagat xayolan
qo‘shiladilar.

2. Qisman izlanuvchan faoliyat tajribalar, laboratoriya ishlarini bajarishda
muammoli seminarlar, evristik suhbatlar davomida namoyon bo‘ladi. O‘qituvchi
muammoli savollar tizimini tuzadi, bu savollarga javoblar olingan bilimlar bazasiga
tayanadi, ammo ular oldingi bilimlarda mavjud emas, ya’ni savollar tahsil
oluvchilarga intellektual qiyinchiliklar tug’diradi va maqsadga yo‘naltirilgan ijodiy
izlanishga undaydi. O‘qituvchi imkoni boricha «boshqgacha javoblar» yo‘naltiruvchi
savollarni tayyorlab qo‘yishi lozim, u tahsil oluvchilar javoblariga tayanib, yakuniy
xulosa qiladi. An’anaviy tushuntirish va reproduktiv o‘qitishga esa, bilim-tanishi va
bilim-nusxa shakllanadi, xolos.

3. Mustaqil tadgigot faoliyatida tahsil oluvchilar mustaqil ravishda muammoni
ifoda etadilar va uni yechadilar (kurs yoki bitiruv ishlarida, ilmiy tadgiqot ishlarida)
va o‘qituvchi nazorati bilan yakunlanadi, bu esa 4-darajali mahsuldorlik faoliyatini
(ijod) va 4-darajali eng samarali, mustahkam bilimni (bilim - gayta shakllanish)
egallashni ta’minlaydi.

XULOSA

Talabalar bilim olish jarayonida juda ko‘p muammoli vaziyatlarga duch kelishi
mumkin. Talabalar dars mashg‘ulotlari borishi davomida muammoli vaziyatlar
orgali mavzuni gabul qilishlari, anlash faoliyati, ijodkorlik qobiliyatlari yanada
rivojlanadi. Ta’limda muammoli vaziyatlar yaratilgan dars mashg‘ulotlari samarasi
orgali yangi bilimlardan kelajakda unumli foydalana olish, ta’lim muammolarini
yecha olish, mustaqil izlanishga o‘rganish, ijodiy tajribalarning rivojlanishi, ta’lim
jarayonining vazifalarini tahlil gilishgfa keng imkoniyatlar yaratadi.

